
I.1. ОБЕМ  

Друштвото за производство на акумулатори „ТАБ МАК“ ДОО Пробиштип 

поднесува Барање за измена на А интегрираната еколошка дозвола до Министерството 

за животна средина и просторно планирање, подготвено во согласност со законските 

барања. 

Инсталацијата за производство на акумулатори „ТАБ МАК“ ДОО Пробиштип е 

лоцирана е во индустриската зона на градот Пробиштип и има основна дејност 

производство на олово - киселински батерии (акумулатори) и искористување на 

секундарно олово со преработка на стари и отпадни акумулатори (Решение за 

основање на друштвото е прикажано во Прилог I.1, Тековна состојба на друштвото 

прикажана во Прилог I.2). 

Инсталацијата има оперативен капацитет за преработка на стари акумулаторски 

батерии и добивање на 24.000 т/год. рафинирано олово (оловни инготи) и производство 

на 1.600.000 парчиња стартер батерии и 1.460.000 парчиња тракциони ќелии. 

Проектиран капацитет на инсталацијата “ТАБ МАК” е производство на 3.000.000 

парчиња стартер батерии. 

Во инсталацијата се вработени вкупно  492 лица кои работат во три смени, 24 

часа на ден, 261 ден во годината, односно 6264 работни часа годишно (2019 година), во 

Септември 2020 вработени вкупно 450 лица. 

Инсталацијата има добиено Дозвола за усогласување со оперативен план 

издадена на Весна-САП ДОО Скопје, Подружница Весна САП Пробиштип Бр. 11-2486/2 

од 09.03.2010 година и Измена на А - дозвола за усогласување со ОП бр. 11/371/9 од 

18.11.2014 за “ТАБ МАК” ДОО Пробиштип. На 9.12.2016 на ТАБ МАК ДОО Пробиштип е 

издадена А интегрирана еколошка дозвола со број 11-4565/7.  

Согласно член 115 став 6 од Законот за животна средина (Службен весник на 

Република Македонија број 53/05, 81/05, 24/07, 159/08, 83/09, 48/10, 124/10, 51/11, 

123/12, 93/13, 187/13, 42/14, 44/15 129/15, 192/15, 39/16, 98/18), на секои 7 години од 

добивање на дозволата, инсталацијата поднесува барање за обнова на дозволата. 

Инсталацијата “ТАБ МАК” ДОО Пробиштип има добиено обнова и измена на А ИЕД со 

бр. УП1-11/3-578/2017 од Ноември 2017 година (Решение дадено во Прилог I.8). 

Законските барања и настанатите значителни промени во инсталацијата во 

периодот од добивање на А ИЕД (Ноември 2017) до октомври 2020 година (во однос на: 

користење на објектите за производство, технолошките процеси, преместување на 

опремата од една во друга хала и доградба на хала 1, набавка и инсталирање на нова 

опрема, поставување на нови филтри, воведени се мерки за намалување на емисиите 

во воздух и површински води, зголемување на бројот на вработените, зголемување на 

производството, изградба на пречистителна станица за фекални води, замена на 

горивото за загревање на објектот на управна зграда, оградување на границите на 

инсталацијата, се причина за потребата измена на постоечката дозвола и затоа 

инсталацијата подготви Барање за измена на А –интегрираната еколошка дозвола. 

Во ова Барање се дефинирани објектите кои нема да се користат во рамки на 

инсталацијата и не спаѓаат во обемот на ова Барање. 

Сите други објекти и опремата вклучена во технолошкиот процес се земени во 

предвид при анализа на главните суровини, хемикалии, создавањето на отпад, 

потенцијалните емисии во воздух, вода, почва при подготовка на ова Барање. 

Сите аспекти од работењето на инсталацијата, се опфатени во Додатоци 

(Додаток I до XIV) кои во себе ги содржат и соодветните скици, технолошки шеми, скици 

на цевководи и пренос на медиуми и флуиди и слично. 

I.2. ВОВЕД 

Активностите на локацијата каде денес функционира „ТАБ МАК“ ДОО 

започнуваат со изградбата на „Фабриката за производство на акумулатори Злетово“ во 

Пробиштип во 1973 година. Во 1976 година „Фабриката за акумулатори Злетово“ 

започнала со редовно работење. Во периодот од 1976 година до 1981 година 

инсталацијата работи по технологија на Германската компанија „ВАРТА“ за неколку 

години подоцна во 1984 да ја превеземе руската технологија од компанијата за 

производство на акумулатори “РЕМСТРОЈПРОЕКТ” од поранешниот Советски Сојуз. 

Потоа инсталацијата преминува во сопственост на државата се до започнувањето на 

стечајна постапка во деведесеттите години. Во овој период се до 2001 година, 

фабриката за акумулатори не работи кога настапува ликвидација на „Фабриката за 

акумулатори Злетово“. Во 2001 година таа е рестартирана од нов македонски 

сопственик и со ново име „САП“, од нов сопственик словенечката компанија „Весна“ 

којашто влегува во инсталацијата „САП“ и со тоа инсталацијата добива ново име “Весна 

САП“ ДОО Скопје, Подружница Пробиштип. Во 2009 година македонскиот сопственик 

повторно го презема доминантното учество во инсталацијата за во 2012 година да ја 

продаде инсталацијата“ Весна САП“ ДОО Скопје, Подружница Весна САП Пробиштип  

на „ТАБ“ д.д. компанија од Словенија која го формира Друштвото „ТАБ МАК“ ДОО со 

сопственост од 85% со статус на ќерка фирма на инсталацијата ТАБ д.д. Словенија. 

Останатите 15 проценти припаѓаат на Македонската компанија Минера Трејд ДОО 

Пробиштип. 

Границите на опфатот се дефинирани со  катастарска парцела КП 4428/1 со 

вкупна површина на парцелата од 334.550 m2  (Имотен лист прикажан во Прилог I.3).Од 

вкупна површина на парцелата, со објекти се зафатени 43.895 m2.  

Инсталацијата е лоцирана во индустриската зона на градот Пробиштип. Мапа на 

локацијата на инсталацијата „ТАБ МАК“ ДОО Пробиштип и границите на инсталацијата 

се дадени во Прилог I.4 и Прилог I.5 на овој Додаток.  

Инфраструктурно инсталацијата се состои од вкупно 28 објекти од кои само три се 

користат за изведување на производната дејност на инсталацијата, останатите објекти 

претставуваат споредни услужни објекти на производството во поглед на складирање, 

подготовка на суровина, требување, одржување на опрема, помошни објекти за 

работниците и административниот персонал итн. 

Од страна на врвното раководство е потпишана Изјава за објектите кои ќе бидат 

во и вон употреба на инсталацијата со цел да се дефинира опсегот на инсталацијата во 

рамките на барањето за измена на А интегрираната еколошка дозвола. Потпишаната 

Изјава е дадена во Прилог I.6 на ова Барање за измена на А интегрираната еколошка 

дозвола. 

Во склоп на измените во рамки на инсталацијата е реактивиран постоечки погон 

Хала 1  која се користи за производство на оловен оксид, мешавина од оловен оксид и 

миниј и полнење на позитивни тракциони плочи, нивна сулфатизација, зреење и 

припрема на електролит за сулфатизација. За таа цел до Министерството за животна 

средина и просторно планирање, инсталацијата подготви и поднесе Елаборат за 

заштита на животната средина за производна Хала 1 (во Елаборатот се води како Хала 

2) во рамки на фабриката за акумулатори „ТАБ МАК“ ДОО Пробиштип со број 1301-938/1 

од 28.12.2016 година. Од страна на министерството е издадено Решение за одобрување 

на елаборатот со архивски број УП1-11/4-968/2016 од 10.03.2017 година. Во Прилог I.7 

е прикажана копија на решението за одобрување на Елаборатот издадено од 

Министерството за животна средина и просторно планирање. 

Прилог I.1. РЕШЕНИЕ ЗА ОСНОВАЊЕ НА ОПЕРАТОР 

Прилог I.2. ТЕКОВНА СОСТОЈБА 

Прилог I.3. ИМОТЕН ЛИСТ 

Прилог I.4. МАПА НА ЛОКАЦИЈАТА НА ИНСТАЛАЦИЈАТА „ТАБ МАК” ДОО ПРОБИШТИП 

Прилог I.5. ГРАНИЦИ НА ИНСТАЛАЦИЈАТА „ТАБ МАК” ДОО ПРОБИШТИП 



 

31/37 Еко
...идеја до идеја

Прилог I.6. ИЗЈАВА ЗА КОРИСТЕЊЕ НА ОБЈЕКТИ ВО РАМКИ НА ИНСТАЛАЦИЈАТА 

Прилог I.7. РЕШЕНИЕ ЗА ОДОБРУВАЊЕ НА ЕЛАБОРАТ ЗА ОБЈЕКТ – ПРОИЗВОДНА ХАЛА 2 

Прилог I.8. РЕШЕНИЕ ЗА ИЗДАВАЊЕ НА ОБНОВА И ИЗМЕНА НА А ИЕД ЗА 

ИНСТАЛАЦИЈАТА “ТАБ МАК” ДОО ПРОБИШТИП БР.УП1-11/3-578/2017 

